
Yüksək təzyiq altında olan seolit və azbestos kimi dielektrik matrislərin periodik kanallarına 

ifratkeçirici materialların doldurulması yolu ilə düzəldilən kvazi-bir-ölçülü strukturlarda zamanın geri 

dönməsinə görə invariant olan topoloji ifratkeçiricilik halının əldə olunmasının mümkünlüyü göstərilmişdir. 

Zeeman maqnit sahəsinin Majorana əsas enerji hallarına təsiri tədqiq edilmişdir. Bircins və qeyri-stasionar 

xətti potensialın təsiri altında olan relyativistik zərrəciyin faza fəzası təsvirləri qurulmuşdur. Viqner 

paylanma funksiyalarının bu sistemlər üçün aşkar şəkilləri tapılmışdır və həm qeyri-relyativistik limitinin, 

həm də sərbəst zərrəcik xüsusi halının doğru ifadələri hesablanmışdır. Tapılam Viqner funksiyasının aşkar 

şəklindən istifadə etməklə, enerji səviyyələri arasında keçid amplitudları da hesablanmışdır. 

